
	1. ՀՀ պաշտպանության նախարարություն
	06.04.2022թ.

	
	NՊՆ/510/1675-2022

	Դիտողություններ և առաջարկություններ չունի:
	

	2. ՀՀ ոստիկանություն
	1.04.2022թ.

	
	N 1/21/27223-22

	Առարկություններ և առաջարկություններ չունի:
	

	3.ՀՀ ազգային անվտանգության ծառայություն
	06.04.2022թ.

	
	N11/360

	Դիտողություններ և առաջարկություններ չունի:
	

	4. Վարչապետի աշխատակազմի քաղաքացիական ծառայության գրասենյակ
	08.04.2022թ.

	
	N /46.3/10982-2022

	 Դիտողություններ չունի: Միաժամանակ, առաջարկում է Կառավարության 2014 թվականի սեպտեմբերի 25-ի N 1119-Ն որոշման նախաբանում ««Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 30.2-րդ հոդվածի 1-ին, 2-րդ, 3-րդ և 12-րդ մասերի» բառերը փոխարինել «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 63-րդ հոդվածի 1-ին մասի» բառերով։
	Ընդունվել է
Նախագիծը լրամշակվել է և լրացվել է համապատասխան դրույթ: 

	5. ՀՀ աշխատանքի և սոցիալական հարցերի նախարարություն
	08.04.2022թ.

	6. 
	N ՄՆ/ԳԽ/9419-2022

	Նախագծի համար՝ որպես ակնկալվող արդյունք է ներկայացվել այն, որ «Նախագծի ընդունման արդյունքում ակնկալվում է երկարամյա ծառայության կենսաթոշակի անցնելու կամ ծառայության մեջ գտնվելու սահմանային տարիքը լրանալու կամ առողջական վիճակի պատճառով ծառայության համար ոչ պիտանի ճանաչվելու կամ հաստիքների կրճատման, այդ թվում` ստորաբաժանման լուծարման կապակցությամբ ծառայությունից արձակվելիս՝ Փրկարար ծառայության ծառայողներին դրամական օգնություն տրամադրելու օրենքով սահմանված իրավակարգավորումները տարածել Փրկարար ծառայության պաշտոնների բոլոր խմբերի վրա՝ ապահովելով օրենքով սահմանված սոցիալական երաշխիքները»։
Նշվածին ի հակադրություն հարկ է նկատել, որ Փրկարար ծառայության ծառայողներին տրվող դրամական օգնության չափերը, որոնք տարանջատված են ըստ պաշտոնների դասակարգման խմբերի և ծառայության ստաժների, Նախագծի հավելվածով նախատեսվել են Փրկարար ծառայության պաշտոնների ոչ բոլոր խմբերի համար։ Մասնավորապես դրամական օգնության չափեր՝ Կառավարության 2014 թվականի սեպտեմբերի 25-ի N 1119-Ն որոշման N 7 հավելվածը ներկայացնելով նոր խմբագրությամբ գործող կարգավորումների համեմատ, լրացնում են միայն մի քանի նոր խմբի համար, որոնք են՝ 30-րդ, 32-րդ, 36-րդ, 38-րդ և 5-րդ խմբերը։ Արդյունքում շատ խմբեր են առկա լինում, որոնց համար դրամական օգնության չափեր չեն նախատեսվում Նախագծով։ Հետևաբար անհասկանալի է՝ ինչ սկզբունքով են ընտրվել այդ խմբերի պաշտոնները։ Միաժամանակ, անհասկանալի է նաև, թե ինչ սկզբունքով կամ օրինաչափությամբ են նախատեսվել Նախագծի հավելվածով առաջարկվող դրամական օգնության չափերը։ Այս մասով առնվազն որևէ հիմնավորում ներկայացված չէ Նախագծի հիմնավորմամբ։
Հետևաբար առաջարկվում է վերանայել Նախագծի հավելվածի կարգավորումները՝ միաժամանակ խմբագրելով Նախագծի հիմնավորումը կամ առնվազն լրամշակել Նախագծի հիմնավորումը՝ վերը նշված դիտարկումների համատեքստում։
	Ընդունվել է
Նախագծի հավելվածով նախատեսված են ՓԾ պաշտոնների այն խմբերը, որոնք փաստացի ներառված են ՓԾ Հաստիքացուցակում։
Միաժամանկ հարկ է նշել, որ Հաստիքացուցակում ավելացված և հավելվածում բացակայող խմբերին տրվող դրամական օգնության չափը հաշվարկվել է միջինացված սկզբունքով՝ հաշվի առնելով հավելվածում առկա խմբերի միջին հարաբերակցվածությունը, քանի որ տվյալ խնդրի լուծումը նախատեսված չէ որևէ օրենսդրական կամ ենթաօրենսդրական իրավական ակտերով։

	6. ՀՀ ֆինանսների նախարարություն
	09.04.2022թ.

	
	N 01/8-5/6139-2022

	Նախագծով նախատեսվում է ՀՀ կառավարության 2014 թվականի սեպտեմբերի 25-ի N 1119-Ն որոշման N 7 հավելվածում, որով սահմանվում է երկարամյա ծառայության կենսաթոշակի անցնելու կամ ծառայության մեջ գտնվելու սահմանային տարիքը լրանալու կամ առողջական վիճակի պատճառով ծառայության համար ոչ պիտանի ճանաչվելու կամ հաստիքների կրճատման, այդ թվում` ստորաբաժանման լուծարման կապակցությամբ ծառայությունից արձակվելիս՝ փրկարար ծառայության ծառայողներին տրվող դրամական օգնության չափերը, կատարել փոփոխություններ, մասնավորապես՝ որոշ պաշտոնային խմբերում սահմանել դրամական օգնության չափեր՝ ըստ զինծառայության ստաժերի: Համաձայն Նախագծին կից ներկայացված հիմնավորման՝ փոփոխությունների կատարման անհրաժեշտությունը պայմանավորված է փրկարար ծառայության պաշտոնների անվանցանկերի փոփոխությամբ:
Այդ կապակցությամբ հայտնում ենք, որ Նախագծով ներկայացված չէ ինչպես փրկարար ծառայության պաշտոնների անվանացանկերի փոփոխության իրավական հիմքերը, այնպես էլ արդեն իսկ սահմանված պաշտոնային խմբերում նախատեսվող դրամական օգնության հաշվարկման մեխանիզմը և ՀՀ պետական բյուջեի վրա դրանից բխող ծախսերի ֆինանսական ազդեցության գնահատականը:
	Մասամբ է ընդունվել  
Հաշվի առնելով, որ արդեն իսկ սահմանված պաշտոնային խմբերում նախատեսված դրամական օգնության չափերի տրման կարգը սահմանում է ՀՀ կառավարությունը և չկան խնդիրը կարգավորող օրենսդրական և ենթաօրենսդրական իրավական ակտեր, այդ իսկ պատճառով հնարավոր չէ ներկայացնել հիմնավորում՝ առկա Որոշման հաշվարկը կատարելու վերաբերյալ։

	7. ՀՀ արդարադատության նախարարություն
	12.05.2022թ.

	
	N /27.3/20266-2022

	1. Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Մինչդեռ, Նախագծին կից ներկայացված հիմնավորումից հնարավոր չէ լիարժեք գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները: 
	Սույն դիտողությունը բխում է այն հանգամանքից, որ Նախագծին կից ներկայացված հիմնավորմամբ բացակայում են Փրկարար ծառայության մի շարք պաշտոնների խմբերի համար սահմանվող դրամական օգնության չափերի հաշվարկման կարգի վերաբերյալ հիմնավորումներ։
Բացի այդ, Նախագծին կից ներկայացված հիմնավորմամբ մի դեպքում սահմանվում է, որ անհրաժեշտություն է առաջացել Հայաստանի Հանրապետության կառավարության 2014 թվականի սեպտեմբերի 25-ի «Հայաստանի Հանրապետության պաշտպանության, ազգային անվտանգության, ոստիկանության համակարգերում զինվորական ծառայության պաշտոն զբաղեցնողներին, քրեակատարողական ծառայության և փրկարար ծառայության ծառայողներին դրամական օգնություններ տալու կարգը, չափերը և պայմանները սահմանելու մասին» թիվ 1119-Ն որոշմամբ (այսուհետ՝ Որոշում) հաստատված հավելված 7-ով սահմանել Փրկարար ծառայության մի շարք պաշտոնների խմբերի համար դրամական օգնության չափեր, մյուս կողմից որպես ակնկալվող արդյունք սահմանվում է Փրկարար ծառայության ծառայողներին դրամական օգնություն տրամադրելու օրենքով սահմանված իրավակարգավորումների տարածումը Փրկարար ծառայության պաշտոնների բոլոր խմբերի վրա։
	Այս առումով, Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Հիմք ընդունելով վերոգրյալը՝ գտնում ենք, որ Նախագծին կից ներկայացված հիմնավորումը լրացուցիչ պարզաբանման կարիք ունի:
2. Նախագծի 1-ին կետի 1-ին ենթակետում նախատեսվում է Որոշման նախաբանում ««Զինծառայողների և նրանց ընտանիքների անդամների սոցիալական ապահովության մասին» օրենքի 30․2-րդ  հոդվածի 1-ին, 2-րդ, 3-րդ և 12-րդ մասերի» բառերը փոխարինել «Զինվորական ծառայության և զինծառայողի կարգավիճակի մասին» օրենքի 63-րդ հոդվածի 1-ին, 3-րդ, 8-րդ, 13-րդ մասերի» բառերով, որի նպատակահարմարությունը բացակայում է, քանի որ Որոշման նախաբանն արդեն իսկ հղում է պարունակում «Զինվորական ծառայության և զինծառայողի կարգավիճակի մասին» օրենքի 63-րդ հոդվածի 1-ին, 3-րդ, 8-րդ, 13-րդ մասերին։
Բացի այդ, առաջարկում ենք Որոշման նախաբանում հղում կատարել նաև «Զինվորական ծառայության և զինծառայողի կարգավիճակի մասին» օրենքի 63-րդ հոդվածի 11-րդ մասին, որի համաձայն՝ սույն հոդվածով սահմանված` զինծառայողների և նրանց ընտանիքների անդամների դրամական օգնությանը վերաբերող դրույթները տարածվում են նաև քրեակատարողական ծառայության և փրկարար ծառայության ծառայողների ու նրանց ընտանիքների անդամների վրա:
3. Անհրաժեշտ է Նախագծի նախաբանից հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
Սույն դիտողությունը վերաբերում է նաև Նախագծի 1-ին կետի 1-ին ենթակետին։
	Ընդունվել է
Հիմնավորումը լրամշակվել է:

















































1. Ընդունվել է՝ 
- Նախագծի 1-ին կետի 1-ին ենթակետից հանվել է «Որոշման նախաբանում ««Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 30.2-րդ հոդվածի 1-ին, 2-րդ, 3-րդ և 12-րդ մասերի» բառերը փոխարինել «Զինվորական ծառայության և զինծառայողի կարգավիճակի մասին» օրենքի 63-րդ հոդվածի 1-ին, 3-րդ,  8-րդ, 11-րդ, 13-րդ մասերի» բառերով. » արտահայտությունը.


- Նախագծի 1-ին կետի 1-ին ենթակետը շարադրվել է հետևյալ խմբագրությամբ՝ «1) Որոշման նախաբանը «9-րդ» թվից հետո լրացնել  «, 11-րդ» թվով. ».





2. Ընդունվել է՝ Նախագծի նախաբանից և 1-ին կետի 1-ին ենթակետից հանվել են «Հայաստանի Հանրապետության» բառերը:


	8․ ՀՀ ֆինանսների նախարարություն
	27.07.2022թ.

	
	N01/4-1/13391-2022

	Նախագծերով առաջարկվում է փրկարար ծառայության որոշ պաշտոնային խմբերի համար սահմանել փրկարարական ծառայողների առանձնահատուկ պայմանների համար տրվող հավելումների և փրկարար ծառայողներին տրվող դրամական օգնության նոր չափեր:
Նախագծերի վերաբերյալ դիտողություններ և առաջարկություններ չունենք, նկատի ունենալով, որ Նախագծերին կից ներկայացված հիմնավորման համաձայն՝ Նախագծերի ընդունումը չի հանգեցնի ՀՀ պետական բյուջեից լրացուցիչ միջոցների հատկացման անհրաժեշտության:
	Ընդունվել է ի գիտություն

	9.ՀՀ աշխատանքի և սոցիալական հարցերի նախարարություն
	25.07.2022թ.

	
	N ՄՆ/ԺՍ-1-3/19316-2022

	Առաջարկություններ չունի։
	

	10. Վարչապետի աշխատակազմի քաղաքացիական ծառայության գրասենյակ
	22.07.2022թ.

	
	N /46.3/24092-2022

	«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) հիմնավորման համաձայն Կառավարության 2014 թվականի հուլիսի 3-ի N 712-Ն որոշման (այսուհետ՝ Որոշում) N 11.1-ին հավելվածում, որով սահմանվում են փրկարարական ծառայողների առանձնահատուկ պայմանների համար տրվող հավելումների հաշվարկման մեծությունները, ընդգրկված են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այուհետ՝ նաև Օրենք) 8-րդ հավելվածով սահմանված 67 պաշտոնների դասակարգման խմբերից միայն 18 խմբեր, ինչի արդյունքում անվանացանկով որոշ պաշտոնների խմբերի փոփոխությամբ պայմանավորված առաջանում են թերի կարգավորումներ և օրենսդրական հակասություններ: Ուստի նախագծով առաջարկվում է Որոշման N 11․1-ին հավելվածում ներառել նաև Օրենքի 8-րդ հավելվածով սահմանված և փրկարար ծառայության պաշտոնների անվանացանկով նախատեսված այն պաշտոնների խմբերը, որոնք բացակայում են Որոշման N 11․1-ին հավելվածում։
Վերը ներկայացված հիմնավորման կապակցությամբ անհրաժեշտ է ևս մեկ անգամ անդրադառնալ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 16-րդ հոդվածի 5-րդ մասով սահմանված կարգավորմանը՝ զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված, տրվում են հավելումներ, որոնց վճարման դեպքերը, չափերը և կարգը սահմանում է Հայաստանի Հանրապետության կառավարությունը:
Այսինքն, օրենքի վերը ներկայացված դրույթով արդեն իսկ նախատեսված է հավելումներ վճարել համապատասխան ծառայությունում միայն այն պայմանների համար, որոնք իրենց բնույթով առանձնահատուկ են և ունեն որոշակի ռիսկայնություն: Հակառակ դեպքում օրենքով ուղղակիորեն փրկարար ծառայությունում ծառայության համար ուղղակիորեն կնախատեսեր հավելումներ: Հետևաբար հիմնավորման մեջ նշված այն հանգամանքը, որ Օրենքի 8-րդ հավելվածով սահմանված 67 խմբերից միայն 18-ն են ընդգրկված հավելվածում, որևէ խնդիր չի ներկայացնում: Ավելին, հարկ ենք համարում ևս մեկ անգամ նշել (համապատասխան խնդրին անդրադարձել ենք նաև N 11․1-ին հավելվածի նախագծման փուլում), որ հիշյալ N 11․1-ին հավելվածում «ծառայության առանձնահատուկ պայմանի» նկարագրությունը խիստ ընդհանրական է, որն էլ տարընկալումների տեղիք է տալիս: Դրանով պայմանավորված առաջարկում ենք խնդրի լուծման նպատակով հստակեցնել ծառայության առանձնահատուկ այն պայմանները, որոնք հավելում վճարելու հիմք են հանդիսանում և հավելվածում նախատեսել միայն համապատասխան պաշտոնների խմբերը, ինչպես օրինակ սահմանված է Որոշման N 1 հավելվածում:
Միաժամանակ հարկ է նկատել, որ «Փրկարար ծառայության մասին» օրենքի 13-րդ հոդվածի 1-ին մասով հստակ սահմանված են այն չափանիշները, որոնց հիման վրա պաշտոնները դասակարգվում են, այն է՝ պաշտոն զբաղեցնող անձանց աշխատանքի կազմակերպման և ղեկավարման պատասխանատվություն, որոշումներ կայացնելու լիազորություններ, գործունեության ազդեցություն, շփումներ և ներկայացուցչություն, խնդիրների բարդություն և դրանց լուծման, ինչպես նաև մասնագիտական գիտելիքների և կոմպետենցիաների տեսանկյունից ներկայացվող պահանջներ: Ուստի գտնում ենք, որ վերը հիշատակված պայմանների հիման վրա պաշտոնների դասակարգման արդյունքում պաշտոնների խմբերի հաճախակի փոփոխություններ չեն կարող լինել:
Հայտնում ենք նաև, որ Նախագծի 1-ին կետի 1-ին ենթակետով առաջարկվող փոփոխության կարիքը ևս բացակայում է։
Նույն հիմնավորմամբ խնդրահարույց ենք համարում նաև «Հայաստանի Հանրապետության կառավարության 2014 թվականի սեպտեմբերի 25-ի N 1119-Ն որոշման մեջ փոփոխություններ կատարելու մասին» Կառավարության որոշման նախագիծը և առաջարկում ենք հիշյալ որոշման մեջ ևս փոփոխությունները կատարել նույն տրամաբանությամբ։
	Ընդունվել է մասամբ
Սույն նախագծի ընդունման դեպքում հետագայում փրկարարական ծառայողների հաստատված թվաքանակի պայմաններում խմբերի հնարավոր համալրման պարագայում կամ յուրաքանչյուր փոփոխության ժամանակ նշված իրավական ակտում լրացումներ կատարելու անհրաժեշտություն չի առաջանա, ուստի նախագծով ներկայացվում են բոլոր խմբերը:


	11. ՀՀ պաշտպանության նախարարություն
	25.07.2022թ.

	
	N ՊՆ/01/3564-2022

	Դիտողություններ և առաջարկություններ չունի:
	

	12. ՀՀ ոստիկանություն
	18.07.2022թ.

	
	N 1/21/62622-22

	Առարկություններ և առաջարկություններ չունի:
	

	13. ՀՀ Ազգային անվտանգության ծառայություն
	20.07.2022թ.

	
	N 25/289

	Դիտողություններ և առաջարկություններ չունի:
	

	14. ՀՀ արդարադատության նախարարություն
	25.08.2022թ.

	
	N //37224-2022

	Ղեկավարվելով «Փրկարար ծառայության մասին» օրենքի 14-րդ հոդվածի դրույթներով, որտեղ սահմանված են փրկարարական ծառայության կոչումները՝ անհրաժեշտ է Նախագծի հավելվածի «Զինվորական կոչումը» սյունակը անվանափոխել որպես «Փրկարարական ծառայության կոչումը», իսկ «Գեներալական կազմ» բառերի փոխարեն հստակ նշել գեներալական կազմ համարվող փրկարար ծառայության կոչումների անվանումները:
	Ընդունվել է մասամբ
Սույն որոշման նախագիծը մշակվել է՝ հիմք ընդունելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքը և Հայաստանի Հանրապետության կառավարության 2014 թվականի սեպտեմբերի 25-ի «Հայաստանի Հանրապետության պաշտպանության, ազգային անվտանգության, ոստիկանության համակարգերում զինվորական ծառայության պաշտոն զբաղեցնողներին, քրեակատարողական ծառայության և փրկարար ծառայության ծառայողներին դրամական օգնություններ տալու կարգը, չափերը և պայմանները սահմանելու մասին» N 1119-Ն որոշման 7-րդ հավելվածը, որտեղ կիրառված են «Գեներալական կազմ» բառերը:

	15. Վարչապետի աշխատակազմի քաղաքացիական ծառայության գրասենյակ
	18.10.2022թ.

	
	N /46.3/34310-2022

	«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի «Զինվորական ծառայության պաշտոն զբաղեցնողների, քրեակատարողական և փրկարար ծառայության ծառայողների վարձատրությունը (դրամական ապահովությունը)» վերտառությամբ 16-րդ հոդվածի 5-րդ մասը սահմանում է, որ զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված, տրվում են հավելումներ, որոնց վճարման դեպքերը, չափերը և կարգը սահմանված է Կառավարության 2014 թվականի հուլիսի 3-ի «Զինված ուժերում, ազգային անվտանգության, ոստիկանության մարմիններում, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց վճարման չափերը և կարգը սահմանելու մասին» N 712-Ն որոշմամբ (այսուհետ՝ Որոշում)։
Կառավարության 2019 թվականի սեպտեմբերի 26-ի N 1278-Ն որոշմամբ Որոշումը լրացվել է նոր N 11․1 հավելվածով, որով սահմանվել են նոր հավելումներ։ 
«Փրկարար ծառայության մասին» օրենքում փոփոխություններ և լրացումներ կատարելու մասին» 2020 թվականի հունվարի 21-ի ՀՕ-19-Ն օրենքով (ուժի մեջ է մտել նույն թվականի փետրվարի 22-ին) «Փրկարար ծառայության մասին» օրենքի 13-րդ հոդվածի 3-րդ մասը սահմանվել է հետևյալ խմբագրությամբ․ «(․․․) Փրկարար ծառայության ղեկավարը և տեղակալները համարվում են պետական վարչական պաշտոն զբաղեցնող անձինք, որոնց պաշտոնները չեն ընդգրկվում փրկարար ծառայության պաշտոնների անվանացանկում:»։ 
Վերոգրյալից հետևում է, որ Որոշմամբ փրկարարական ծառայության ծառայողների համար սահմանված հավելումները 2020 թվականի փետրվարի 22-ից չեն կարող տրամադրվել վարչական պաշտոն զբաղեցնող անձանց, ուստի առաջարկում ենք Նախագծի 1-ին կետի 2-րդ ենթակետով նոր խմբագրությամբ շարադրվող Որոշման N 11․1 հավելվածից հանել աղյուսակի առաջին և երկրորդ տողերը։
Նույն հիմնավորմամբ առաջարկում ենք համապատասխան փոփոխություններ նախատեսել Հայաստանի Հանրապետության կառավարության 2014 թվականի սեպտեմբերի 25-ի N1119-Ն որոշման մեջ փոփոխություններ կատարելու մասին Կառավարության որոշման նախագծում։
	Ընդունվել է ի գիտություն։
 «Փրկարար ծառայության մասին» ՀՀ օրենքի 13-րդ հոդվածի 3-րդ մասի համաձայն, ՓԾ տնօրենը և տեղակալները չեն համարվում փրկարար ծառայողներ և ընդգրկված չեն ՓԾ պաշտոնների անվանացանկում։ Նույն հոդվածի 4-րդ մասի համաձայն, ՓԾ տնօրենի և տեղակալների վրա տարածվում են փրկարարական ծառայողի համար նախատեսված իրավունքները, պարտականությունները և սոցիալական երաշխիքները։
  Հաշվի առնելով, որ Որոշումը վերաբերվում է զինծառայողին, այդ թվում՝ փրկարարական ծառայողին, մասնավորապես՝ երկարամյա ծառայության կենսաթոշակի անցնելու կամ ծառայության մեջ գտնվելու սահմանային տարիքը լրանալու կամ առողջական վիճակի պատճառով ծառայության համար ոչ պիտանի ճանաչվելու կամ հաստիքների կրճատման, այդ թվում՝ ստորաբաժանման լուծարման կապակցությամբ ծառայությունից արձակվելիս՝ փրկարար ծառայության ծառայողներին տրվող դրամական օգնության չափերին, և համաձայն «Փրկարար ծառայության մասին» ՀՀ օրենքի 13-րդ հոդվածի 5-րդ մասի, ՓԾ տնօրենի և տնօրենի տեղակալի ծառայության ստաժը հաշվարկվում է փրկարար ծառայության ստաժում, ուստի անընդունելի ենք համարում սույն առաջարկությունը։


	16. Վարչապետի աշխատակազմ

	N 02/11.8/38370-2022

	Պետաիրավական վարչություն
Ներկայացված նախագիծը մեծամասամբ հիմնավորվում է Արտակարգ իրավիճակների նախարարի համապատասխան հրամանով կատարված 
Փրկարար ծառայության հաստիքացուցակով Փրկարար ծառայության պաշտոնների խմբերում կատարված փոփոխություններով: 
Մինչդեռ, հարկ է նշել, որ Կառավարության գործունեության միջոցառումների ծրագրին համապատասխան արդեն իսկ վերջնականացման փուլում է գտնվում Ներքին գործերի նախարարության ստեղծմանն առնչվող օրենսդրական փաթեթը, որով նախատեսվում է Փրկարար ծառայությունը վերափոխել որպես այդ նախարարությանը ենթակա պետական կառավարման համակարգի մարմին: Ըստ այդմ՝ վերջինիս ներքին կառուցվածքի վերջնական պատկերը կամբողջացվի այդ փաթեթի և դրանից ածանցվող ակտերի շրջանակներում: Նշվածի համատեքստում լրացուցիչ հիմնավորման կարիք ունի այս փուլում նախագծի ներկայացումը՝ հատկապես, որ նախագծային կարգավորումների հիմք հանդիսացող փոփոխությունները կատարվել են դեռևս 2021 թվականին:

	Ընդունվել է մասամբ
Ներքին գործերի նախարարության ստեղծմանն առնչվող օրենսդրական փաթեթը վերջնականացման փուլում է, որի արդյունքում նախատեսվում է Փրկարար ծառայությունը ներառել որպես այդ նախարարությանը ենթակա մարմին: Հարկ է նշել, որ ծառայությունը և փրկարարական ծառայողները ներկայիս կարգավիճակով գործելու են ՆԳՆ կազմում և այս հարցը ոչ թե կառավարման համակարգի, այլ ծառայողների սոցիալական ապահովության հարց է, որը կապ չունի քննարկվող ՆԳՆ ստեղծման փաթեթի հետ: ՈՒստի սույն նախագծով առաջարկվող փոփոխություններն արդիական են այն առումով, որ ծառայության ճիշտ աստիճանակարգությունը սահմանելու արդյունքում տեղի է ունեցել ծառայողի իրավական վիճակի վատթարացում և անհրաժեշտ է մինչև ՆԳՆ-ի վերջնական ձևավորումը կատարել նախագծով առաջարկվող համապատասխան փոփոխություններ՝ ներկա անհամապա-տասխանությունները և <<վիճահարույց խնդիրները>> չթողնելով նորաստեղծ և կայացման բազմաթիվ առաջնահերթ խնդիրներ լուծող ՆԳՆ-ին:
Նախագծի ընդունման արդյունքում ակնկալվում է երկարամյա ծառայության կենսաթոշակի անցնելու կամ ծառայության մեջ գտնվելու սահմանային տարիքը լրանալու կամ առողջական վիճակի պատճառով ծառայության համար ոչ պիտանի ճանաչվելու կամ հաստիքների կրճատման, այդ թվում` ստորաբաժանման լուծարման կապակցությամբ ծառայությունից արձակվելիս Փրկարար ծառայության ծառայողներին դրամական օգնություն տրամադրելու օրենքով սահմանված իրավակարգավորումները տարածել Փրկարար ծառայության պաշտոնների բոլոր խմբերի վրա՝ ապահովելով օրենքով սահմանված սոցիալական երաշխիքները։

	Իրավաբանական վարչություն
Որոշման 2-րդ մասի համաձայն՝ նախագծի կարգավորումները տարածվելու են 2021 թվականի հուլիսի 1-ից հետո ծագած հարաբերությունների վրա, այն հիմնավորմամբ, որ հաստիքային փոփոխությունները կատարվել են ԱԻ նախարարի 2021 թվականի հուլիսի 1-ի N 814-Լ հրամանով: Մինչդեռ, «Նորմատիվ իրավական ակտերի մասին» օրենքի 28-րդ հոդվածի 1-ին մասի համաձայն՝ նորմատիվ իրավական ակտի գործողությունը որպես կանոն տարածվում է դրա ուժի մեջ մտնելուց հետո գործող հարաբերությունների վրա: Միևնույն ժամանակ, անհասկանալի է՝ քննարկվող ժամանակահատվածում ծառայողներին դրամական օգնության տրամադրվել է արդյոք, թե ոչ: Եթե այո, ապա ինչ չափեր են հիմք ընդունվել այն պայմաններում, երբ առաջարկվող կարգավորումների համար հիմք հանդիսացող փոփոխությունները կատարվել են դեռևս 2021 թվականի հուլիսի 1-ին: Ասվածի համատեքստում, նախագծի առաջարկվող դրույթներին հետադարձ ուժ տալու մասով կարգավորումն ունի լրացուցիչ պարզաբանման անհրաժեշտություն: 


	        Ընդունվել է մասամբ
ԱԻ նախարարի 2021 թվականաի հուլիսի 1-ի N 814-L hրամանով կատարվել են հաստիքային փոփոխու-թյուններ, ինչի արդյունքում պաշտոնների խմբերի դասակարգումները հավասարեցվել են հաստիքով նախատեսված կոչումների խմբերին, նպատակը եղել  է պաշտոնների ուղղահայաց դասակարգումը՝ ըստ աստիճանակարգության։ Սակայն վերը նշված փոփոխություններով պայմանավորված տեղի է ունեցել անձի իրավական վիճակի վատթարացում,   
և այս համատեքստում անհրաժեշտություն է առաջացել Նախագծին տալ հետադարձ ուժ՝ կիրառելով Սահմանադրության 73-րդ հոդվածի 2-րդ մասի իրավանորմը: 2021 թվականի հուլիսի 1-ից ներառյալ, 5, 38, 36, 32, 30 պաշտոնային խմբերում ներառված ծառայողներին դրամական օգնության չի տրամադրվել՝ ավելացված խմբերում նախատեսված գումար չլինելու պատճառով, սակայն փրկարար ծառայողները շարունակել են իրենց ծառայությունը առանձնահատուկ պայմաններում, չստանալով համապատասխան հավելումը։

	Կադրերի և անձնակազմի կառավարման վարչություն
«Փրկարար ծառայության մասին» օրենքի 14-րդ հոդվածի համաձայն՝ գնդապետ, փոխգնդապետ, մայոր, ... կոչումները համարվում են  փրկարար ծառայության կոչումներ: Միևնույն ժամանակ  Նախագծի 1-ի կետի 2-րդ ենթակետով սահմանվող հավելվածով այս կոչումները սահմանված են որպես զինվորական ծառայության կոչումներ:
Թեև 1119-Ն որոշման  գործող խմբագրությամբ հավելվածում նույնպես կիրառվում է «զինվորական կոչում» արտահայտությունը, այդուհանդերձ, հաշվի առնելով վերոգրյալը, անհրաժեշտ է վերանայել Նախագծով այդ կոչումները որպես զինվորական ծառայության կոչումներ նախատեսելու հանգամանքը: 
	Ընդունվել է մասամբ
Նախագիծը մշակվել է հիմք ընդունելով «Պետական պաշտոններ և պետական ծառայության պաշտոն-ներ զբաղեցնող անձանց վարձատրության մասին» օրենքի 8-րդ հավելվածը:



